
Ilinniarnertuunngorniarfik

[bookmark: _heading=h.gjdgxs]Iluliaq tassaavoq atuakkat katillugit arfiniliusut Kangiata Illorsuani saqqummersitsivimmi sikuminernut atatillugu suliarineqarsimasut ilaat.

Atuartitsissutit
Atuartitsissutinut arlalinnut tunngasoq – pinngortitalerineq nunalerineq qitiutillugu

Ilinniartitsinermi anguniagassat
· Atuartut sermip ningimarngi iluliarsuillu pillugit nunalerinermut atatillugu ilisimasaqalissapput. 
· Atuartut sermip iluserpaassui qalipaatalu pillugit immikkut ilisimasaqalissapput.
· Atuartut pinngortitalerinermi ilusilersuisinnaassusertik ineriartortissavaat.

Aaqqissuussineq
Atuartut eqimattannguakkuutaarlutik, marlukkaarlutik imaluunniit ataasiakkaarlutik sulinissaat kaammattuutigaarput. Atuartunut ataasiakkaanut suna tulluarnerunersoq kiisalu piginnaasat sorliit ineriartortinneqassanersut naapertorlugu. Eqqumaffigisariaqarpoq ikinngutigilluarnerpaasaq tamatigut suleqatikkuminarnerpaaneq ajormat. Atuartut akornanni suleqatigiinneq tassarpiaavoq suleqatigiinnermik siunertalik katerisimaarnerinnaanngitsoq.

Atortussat pillugit
Atortussat digitaliusut Keynote-formati malillugu sananeqarsimapput. Atuartut formati taanna sungiusimanngippassuk atortussat PowerPoint-formati malillugu sananeqarsimasut internettimit tiguneqarsinnaapput.

Ingerlaneq pingasunik immikkoortortaqarpoq:
· Atuagaq Iluliaq pillugu ilisarititsineq.
· Kapitalinik ataasiakkaanik sulineq
· Sulinerup naammassereernerata kingorna qanoq ingerlasimanera pillugu oqaloqatigiinneq namminerlu sammisanik toqqarsimasanik suliareqqiineq.




Quppernermit quppernermut ilitsersut

Atuagaq 
Atuartut Iluliami atuartut ilisimasassarsiortissavatit. Atuagaq atuartut suliassanut sammisassaannut  atortussanilu innersuutigineqartumi aallaaviuvoq. Atuagaq kapitalinik tallimanik imaqarpoq. Kapitalit tamarmik immikkoortunut agguataarneqarsimapput. 

Atuakkami immikkoortut ataasiakkaat tamarmik atuartut suliarisassaannik arlalinnik suliassartarqarput. Siullermik atuagassiamik atuagassaqarput, tamatumalu kingorna apeqqutinik arlalinnik suliassaqarlutik. Atuakkami quppernernut nassuiaatit linkillu ilanngunneqarsimasut atorlugit atuartut apeqqutinut akissutissaminnik ujarlernerannut iluaqutaasinnaapput. Atuartut namminneq apeqqutinik suli amerlanernik ujarlernissaat kaammattuutigineqarpoq.
Suliassanut atatillugu akissutiminnut periaatsip sorliup atorneqarneranut suna sungiusimalluarneruneraat imaluunniit periaatsimik nutaamik ilinniartariaqarnissaat apeqqutaassaaq. Periaatsit maku toqqarneqarsinnaapput: Oqaasertalersuineq, nipi, assit aamma/imaluunnit titartaaneq. Akissutinut suli annertunerusumik allaffissamik pisariaqartitsisoqarpat quppernerit ilaneqarsinnaapput.

Nittaalassat
Kapitali taanna atortussani pingasunik immikkoortortaqarpoq.

Nittallap pinngoriartortarnera
Atuartut ilisserutit arfinillit nittaalassap pinngoriartortarneranik takutitsisut misissussavaat assillu ataasiakkaarlugit ilisserutit oqaasertassaanik allassapput.

Atuagassiaq atuareerunikku apeqqutit maku sammissavaat:
· Nittaallat silaannarmi qutsinninerusumni nuissani katersuuttarput. Silaannaap qaleriissui assigiinngitsut qanoq taaguuteqarpat?
· (Nittaalassap) pilerfiaa sunaana?
· Imeq sunik assigiinngitsunik pissuseqarpa pissutsinilu taakkunani molekylii qanoq inissisimappat?

Pinngoqqaatit tulleriiarlugit inissitsiterneqarnerat pinngoqqaatillu erngup molekyliiniittut nassuiassavatit imaluunniit eqqartoqqissavatit.

Nuiaq kissarnerugaanngat nittaalap ilusaa allanngorarnerusarpoq.
Quppernerni 14-17-mi nittaalassat atuartunut misissortissavatit arfinilinnillu teqeqqolittut iluseqarnerat oqaluuserissavassi. Polygonit allat aamma oqaluuserineqarsinnaapput.

Atuagassiaq atuareerunikku apeqqutit maku sammissavaat:
· Quppernermi 12-mi nittaalassat ilusaasa ilisserutaat takuneqarsinnaavoq. Kissassuseq nittaalassat qanoq iluseqalersarnerannut qanoq pingaaruteqarpa?
· Quppernermi 12-mi ilisserutip assinga isiginnaaruk. Isugutassuseq nittaalassat qanoq iluseqalersarnerannut qanoq pingaaruteqarpa?
· Quppernerni 14-17-mi assit isiginnaakkit nittaalassallu assigiinngitsut pinngornerata nalaani qanoq kiatsigisimanersoq imaluunniit isugutatsigisimanersoq siunnersuusiorit.


Nuissat pinngortarnerat siallertarnera apisarneralu nassuiakkit imaluunniit eqqartoqqikkit.

Sooruna aput qaqortuusoq?
Quppernerni 14-17-mi nittaalassat assigiinngitsut atuartut qimerluussavaat, taakkulu akornanni assigiissutsit assigiinngissutsillu oqaluuseralugit.

Atuagassiaq atuareerunikku apeqqutit uku sammissavaat:
· “Elektromagnetisk spektrum” sunaana taannalu quppernermi 18-mi ilisserummut qanoq atassuteqarpa?
· Sooruna aput qaqortuusoq?
· Aputip qaamanermik seqerngup qinngornerinik akisuatitsisinnaassu- saanut taaguutip albedop-sunniutaa nassuiaruk.

Taaguut qaamaneq takuneqarsinnaasoq nassuiassavat imaluunniit eqqartoq- qissavat.

Aputit serminngortarnera
Kapitali ataatsimik immikkoortortaqarpoq.

Aputip serminngortarnera
Siullermik atuartut aputip qanoq serminngortarnera pillugu oqaluuserissavaat.

Atuagssiaq atuareerunikku apeqqutit maku sammissavaat:
· Assinut taakkununnga marlunnut ilisserutit oqaasersertassaa allaguk (qupperneq 23).
· Firn sunaana?
· Suumuna sermeq qaqortumik isikkoqalersittaraa?

Sermip iigartarnera aattarneralu kiisalu sermit nutaat sermersuup iluanit pilersarnerat oqaluuserissavarsi.

Iluliaq qanoq angitigiva?
Kapitali pingasunik immikkoortortaqarpoq.

Ilulissat ilamininngua taamaallaat takusinnaavat.
Atuakkami quppernermi 26-27-mi iluliarsuit scannerlugit assilisat takuneqarsinnaapput. Atuartut assit qimerluussavaat sunalu takusinnaanerlugu oqaluuseralugu. Aamma ilulissat taamatut qanoq iluseqalersanerat oqaluuseris- ssavaat. 

Atuartut atuagassiaq atuareerunikku apeqqutit maku sammissavaat:
· Oqartaaseq “iluliarsuumuna ilaminiinnanngua” pingaarnerutillugu naatsunnguamik oqaluttualiorit.
· Sermeq Kujallermit iluliarsuit 900 meterisut portussuseqalersinnaasarput. Misilillugu  portusuunut allanut iluliarsuaq sanilliutissavat. Internetti atorlugu ujarlersinnaavutit.
· Asseq uani takusinnaasat aamma quppernermi 28-29-mi takusinnaavat.
Iluliarsuaq qanoq angissuseqarsoraajuk? Naatsorsuutigisinnaavarput assimi inuk 170 cm-sut missiliorlugu angissuseqartoq.

Pinngortitap nukii eqqartussavasi.

Ilulissat qanoq iliallakkunik assallassinnaapput
Atuartut alapernaallutik taaguut makittarissuseq qanoq takutissinnaanerlugu siunnersuusiussapput.

Atuartut atuagassiaq atuareerunikku apeqqutit maku sammissavaat:
· Uani quppernermi isiginnaagassiami suna takusinnaaviuk? (kipparissumi qernertumik qalipaatilimmiittoq)
· Erngup qerisimasup imerpalasullu oqimaassusaa qanoq assigiinngissuseqarpa?
· Quppernermi 31-mi ilisserutit pingasut iluliarsuarmik sermip ningimarngata iigarneranik takutitsisut takuneqarsinnaavoq. Iluliarsuup assallannerinik takutitsisut ilisserutit arlallit titartakkit.

Taaguutit oqimaassuseq aamma makittarissutsip nalaa eqqartussavasi.

Iluliap nunarsuarmut avatitsinniittumut ingerlaarnera
Atuartut atlassimik imaluunniit internettimi nunap assinganik isiginnaassapput sumiiffillu maku sumiiffissillugit:
Ilulissat, New York City, Bermuda aamma Irland. Sumiiffit taakku imminnut qanoq ungasitsiginersut oqaluuserissavaat.

Atuartut atuagassiaq atuareerunikku apeqqutit maku sammissavaat:
· Nunarsuarsuaq allorniusanut tukimukaartunut sanimukaartunut qassinut agguarneqarsimava?
· Nunap assinganut immap sarfai sorliit titartarneqarsimappat?
· Immap sarfai sorliit Titanicip apugaanik iluliaqarpat Ilulissanillu Titanicip nalaanut angalaneq qanoq sivissuseqarpa? Nunap assinga takuk, taanna aamma qupperneq 32-mi takusinnaavat.

Nunap assingata qanoq atuarneqarsinnaanera, kisalu allorniusat tukimukaartut sanimukaartullu oqaluuserissavasi.

Ilulisarsuit qalipaataat
Kapitali ataatsimik immikkoortortaqarpoq.

Ilulissap qalipaataa aallaavianit paasissutissiivoq
Sermip qalipaatai suut assigiinngitsut atuartut takusimasaat eqqartussavasi.

Atuartut atuagassiaq atuareerunikku imaluunniit atuffanneqareerunik suliassaq una sammissavaat:
· Ilulissat qanoq ittunik qalipaateqarsinnaappat qanorlu isumaqarpat?
· Quppernermi 38-39-mi assimi sermit assigiinngitsunik ilusillit suut takuneqarsinnappaat.
· Anarluit qanoq ilisimatusarnermut atorneqarsinnaappat?

Qaamanerup sangunera pullartallu qalipatinut tunngatillugu sunniutaat oqaluuserissavasi.

Iigartarneq
Kapitali sisamanik immikkoortortaqarpoq.

Taamaattumik Sermeq Kujalleq iigartarpoq
Atuartut quppernerit 42-43 isiginnaassavaat assinillu isiginnaarnerani sunik takorluuinerlutik eqqartuissapput. Naatsunnguamik allakkiorsinnaapput, taalliorsinnaapput, erinarsuusiorsinnaapput imaluunniit takorluukkatik allatut oqaatigisinnaavaat.

Atuartut atuagassiaq atuareerunikku apeqqutit maku sammissavaat:
· Nunarsuup nutsuinerata iigartarneq qanoq sunnersinnaavaa?
· Kissassutsip allanngornerisa iigartarneq qanoq sunnersinnaavaa kiisalu kissassutsit sooq allanngortarpat?
· Kissassutsip allanngorneri pinngortitamit imaluunniit inunnit pinngortinneqarsimasinnaapput. Assigiinngissusaat allaaseriuk.

Silap allanngoriartornera kiisalu sermip ningimarngisa iigartarnerisa sukkassusaanik qanoq sunniisarnera oqaluuserissavarsi.

Iluliarsuup Ilulissat Kangiatigut ingerlaarnera
Atuartut quppernermi 46-mi ilisserut isiginnaassavaat sunalu takusinnaanerlugu oqaloqatigiissutigissavaat. 

Atuartut atuagassiaq atuareerunikku apeqqutit maku sammissavaat:
· Ilulissat Kangiata paavani sermip niffakuisa ikkannerat pinngorsimavoq. Taanna qanoq isilluni pinngorsimava qanorlu portussuseqarpa?
· Qupperneq 46-mi ilisserummi sermip pillugu taaguutit arfiniliupput. Taaguutit ataasiukkaarlugit naatsumik oqaasertalersukkit.
· Assimi uani Ilulissat Kangiata saavani issiavimmi inuit marluk takuneqarsinnaapput (qupperneq 47). Assimut tulluartumik taalliorit.

Qupperneq 46-mi assiliartami siumukkat taaguutillu assigiinngitsut oqaluuserineri nangissavarsi.

Nunatta sermersuanit iigartartut 10% Sermeq Kujallermi iigartarput
Atuartut sermip ningimarngit pillugit ilisimasaminnik oqaloqatigiissapput. Klassimi oqaloqatigiissutaat eqqartussavasi.

Atuartut atuagassiaq atuareerunikku apeqqutit maku sammissavaat:
· Iluliarsuit Kalaallit Nunaannersut 10% 50 km3-it missiliorlugit initussuseqarpata, taava 100% qassi km3-ussava?
· Imeq atortussiassaavoq nalitooq. Sermersuarmit imeq tamaat aatsiinnarneqarsinnaannginnami atorneqarlunilu? Sooq/Sooq naami?
· Sermeq Kujalleq nunarsuup affaani avannarlermi sermit ningimarngisa sukkanersaraat. Sermip ningimarngi allat suut siumorneqarsinnaappat?

Erngup atortussiassatut nalituujunera oqaluuserisssavarsi kiisalu nunarsuarmi sumiiffinni arlalippassuarni sooq imermik minguitsumik pilersuisoqarsinnaann- gitsoq.

Iigarnerit malerujussuartitsisarput
Sermip ningimarnga iigaraangat imaani sikorpassuit assallattarput. Taamaalillu- tik malerujussuit nukinnik annertoqisunik nassatallit pinngortarput. Sermip ningimarnga qaqugu erseqqissumik iigarnisssaa imaluunniit iluliarsuup assallannissaa ilisimaneqarneq ajormat imaaniinneq imaluunniit Ilulissani sissap sinaaniinnissaq navianarsinnaasarpoq.

Atuartut atuagassiaq atuareerunikku suliassaq una sammissavaat:
· Quppernermi 54-55-mi qajaq assini sisamani takuneqarsinnaavoq. Assinut naleqquttumik allallutik oqaluttualiorit.
· Nunarsuarmi sumiiffit allat tassaarsuarmik nalaanneqarsimappat? Sumi qangalu?
· Pinngortitami pisut allat inunnut navianarsinnaappat?




Sulinerup kingorna aallutassat
Klassimi nalilersuissaasi, tassungalu atatillu atuartut suut eqqumiigisamanerlugit saqqummiussisinnaapput kiisalu sammisaq sorleq soqutiginartinnerpaasimanerlugu oqaluttuarsinnaapput.
Atuartut sukumiinerusumik sammisassartit namminneq toqqassavaat. Atuartut toqqaanertik aammalu suna sukumiinerusumik misissorniarneraat tunngavilersoqqullugu qinnuigissavatit.

Atuartut sammisassatut imaluunnit uumasumik toqqaanerat allattarfissuarmi/umeruarmi ataatsimut oqaluuserissavasi. Tamatuma kingorna atuartut eqimattakkaarlutik imaluunniit marlukkaarlutik sammisassaq toqqarsimasartik suliarissavaat. Atuartut ataasiakkaat kisimiillutik sulerusussinnaapput.

Atuartut akissusertik atuakkatut imaluunniit titartakkatut suliarinissaa innersuutigineqarsinnaavoq. Digitalitut suliarineranut Book Creator aamma Pixton innersuutigineqarsinnaapput. Atuartunut nukarlernut pappiara soorlu plakatitut takussutissiaq innersuutigineqarsinnaavoq.

Atuakkap suliarineranut nassuiaat
Atuakkamut Iluliamut atuartitsinermi ilinniusiat Lotte Brinkmannimit Daniella Maria Manuelimillu, Anholt Læringsværkstedimi Kangiata Illorsuanut ineriartortinneqarsimapput.

Assinut atorneqartunut qujassuteqarneq
Carsten Egevang: 19, 28-29, 39-39, 44,  47, 52-53
M2 Film: 11, 23
SnowCrystals.com: 14-17

Ilinniusiat atuagassiartai, suliassartai assillu siaruarterneqarsinnaapput, issuarneqarsinnaapput suliareqqinneqarsinnaallutillu, taamaaliornermilu taamaallat pilersitseqqaartutut piginnittuutitat imatut qutsavigalugit: “Iluliaq”, Ilulissani Kangiata Illorsua”.

